Baxenabar, Lapurdi eta Xuberoa'n
nik ez dakit jendea zeri buruz doan;
euskara itotzea hartu du gogoan,
ezagutza gabeen urgulu zoroan.

Sumatuz euskaldunak, ospetsu nahian,
guretik deus ez duen hizkuntza mihian,
sofritzen egoiten naiz horien erdian,
gutaz ahalgetua, nigarra begian.

Bertzerenaz beztituz haundi esperantzan,
garenaz bertze zerbait nahi dugu izan,
bururat eman gabe, haunditzeko plazan,
gure aments zoroak norat garamatzan.

Amenstu leku hortan heltzen gerenean,
egizkoaren hatsa galdurik bidean,

leize bat eginen da gure gibelean,
amentsak er’ez baitu iganen airean.

Nehoiz etzeraukula, nik ez dut etsiko,
gure kontzientzia atzartzen hasiko;
egungo balentriak ez baitu betiko
odolaren mintzoa ixilaraziko.

Guk uste baino lehen jin daike eguna,
euskaldun deit gaitzaten nahiko duguna:
ehortzi duguneko lur pean hain barna
euskaldun izaiteko gauza beharrena.

Nehoiz ez gitaizke gu egizko frantsesak,
euskaltasuna berriz joa azken beltzak;
bilakatu beharrak gaitu gu amentsak
arimarik gabeko izaite deus ezak.

Jean Garin

Gizona bihar,

munduan zehar,

maitasun bidez

abiatuko da,

zuzentasun legez.

Eta guretzat,

Euskalerrian,

zZuzentasuna »
deitua izanen da

Askatasuna!

Zoritxarrez, zenbat Herri,

gu bezala, preso bizi . . .

Herri umil garelakotz,
afruntuz gaituzte hazi. . .
Xuti gaiten, xuma denak,

ta gu, hemen, Euskaldunak!
Gure borroka ez da ez galdua!

Gune erhu adhavk

